


Þjófnaður á farsímum
Ef farsími er skilinn eftir á glámbekk er sú hætta ávallt fyrir hendi að honum verði 
stolið. Ef slíkt gerist getur eigandinn haft samband við þjónustuver Vodafone, 
í síma 1414, og látið loka númerinu til að koma í veg fyrir misnotkun. Hægt er 
að kæra þjófnaðinn til lögreglu og í framhaldinu getur lögregla óskað eftir því 
við viðkomandi fjarskiptafyrirtæki að það fi nni farsímann út frá staðsetningu og 
notkun. Slíkt er hægt jafnvel þó að búið sé að skipta um SIM kort. Þá er fylgst 
með GSM símanum út frá framleiðslunúmeri hans (IMEI númeri). Þess vegna 
er mikilvægt fyrir eigendur að skrifa hjá sér framleiðslunúmer símans, en það 
er yfi rleitt að fi nna bak við rafhlöðu símtækisins. Þá er hægt að sjá númerið á 
mörgum símum með því að slá inn * # 0 6 # . 

Góð ráð
• Skrifaðu hjá þér IMEI númer símans og geymdu 

upplýsingarnar á góðum stað. 

• Ráðleggðu barni þínu að hafa símann ekki fyrir allra augum, 
sérstaklega á opinberum stöðum. Gott er að geyma síma í 
vasa eða tösku.

• Segðu barninu þínu að afhenda ekki símann ókunnugum 
sem óskar eftir því að hringja áríðandi símtal. Mögulegt 
er að um tilraun sé að ræða til þess að stela símanum. Ef 
viðkomandi verður ógnandi í garð barnsins er hins vegar 
mikilvægt að það streitist ekki á móti heldur afhendi símann.

• Hafðu samband við þjónustuver Vodafone í síma 1414 ef 
síma barnsins þíns er stolið.

• Mikilvægt er að nota PIN númer til þess að opna símann í 
hvert skipti sem kveikt er á honum. Þannig er erfi tt fyrir aðra 
að nota farsímann.

Góð ráð
• Ef óviðeigandi mynd eða textaskilaboð berast í símann er hægt 

að hafa samband við lögreglu.

• Ef barnið þitt fær hótanir í formi símtala eða skilaboða er 
mikilvægt að skrá tíma og dagsetningu og vista öll skilaboð í 
farsímanum. Hafðu svo samband við lögreglu.

• Gerðu barni þínu grein fyrir því að óviðeigandi myndir, 
textaskilaboð eða símtöl geta valdið öðrum þjáningu. Leggðu 
áherslu á að barnið þitt sendi eingöngu skeyti sem það væri 
sjálft ánægt að fá.

• Kenndu barninu þínu að senda ekki persónuupplýsingar til 
ókunnugra, t.d. símanúmer, heimilisfang, netfang eða MSN 
notendanafn. 

• Farðu með barninu ef það vill hitta einhvern sem það hefur 
eingöngu rætt við í farsímann eða átt SMS samskipti við. Barn á 
aldrei að hitta ókunnugt fólk án fylgdar.

• Ef barninu líður illa vegna SMS skilaboða eða símtala er 
mikilvægt að það ræði við einhvern fullorðinn sem það treystir. 

• Kenndu barninu þínu að það geti alltaf rætt við þig um öll mál. 
Það á sérstaklega við um málefni sem ókunnugir hafa reynt að 
sannfæra barnið um að halda leyndu. 

• Auðvelt er að skipta um símanúmer ef grunur leikur á 
misnotkun. Hringdu í 1414 og fáðu allar nauðsynlegar 
upplýsingar.



Mismunandi leiðir til að greiða 
fyrir farsímaþjónustu
Áskrift
Notandi getur valið um nokkrar leiðir til að greiða fyrir þá farsímaþjónustu sem 
hann þarfnast. Það er mögulegt að gerast áskrifandi að farsímaþjónustu en þá 
greiðir notandi fyrir notkunina eftir á gegn mánaðarlegum reikningum þar sem 
annars vegar er greitt fyrir mánaðargjald og hins vegar fyrir notkun.

Frelsi
Farsímanotendur geta einnig valið að greiða fyrirfram fyrir notkunina og er sú 
leið kölluð Frelsi. Með þeirri leið stofna notendur ekki til neinna skuldbindinga 
og vita á hverjum tíma hve mikinn kostnað þeir bera af farsímanotkuninni. 
Notendur kaupa sér inneign en hægt er að hringja í þá þótt inneignin sé búin. 
Þessi leið er mjög vinsæl meðal barna og unglinga og hún gerir foreldrum kleift 
að fylgjast vel með notkuninni og þeim kostnaði sem af henni hlýst. 

Inneign í Frelsi
Fjölmargar leiðir eru í boði til að bæta við inneign í Vodafone Frelsi. Hægt er að 
kaupa sérstök hleðslukort hjá yfir 600 söluaðilum um allt land, í hraðbönkum 
og í heimabanka á Netinu. Hægt er að kaupa inneign á www.vodafone.is eða 
með því að hringja gjaldfrjálst í 1414. Einnig geta foreldrar bætt við inneignina 
hjá börnunum með símtækinu sínu ef þeir hafa skráð greiðslukortið sitt hjá 
Vodafone. Allar nánari upplýsingar um það eru veittar í síma 1414. 

GSM vinir
Viðskiptavinir í áskrift og þeir sem fylla á Frelsið í heimabanka, í hraðbanka eða 
með Frelsisáskrift geta valið svokallaðan GSM vin hjá Vodafone. Það þýðir að 
hægt er að hringja í viðkomandi og senda SMS án þess að greiða fyrir það.

Ábyrg notkun
Það er mikilvægt að þú gerir barni þínu grein fyrir nauðsyn þess að 
fylgjast með því sem fram fer í kringum það á meðan það talar í símann, 
sérstaklega við umferðargötur. Einnig er þýðingarmikið að barnið tali 
hvorki né skrifi textaskilaboð á meðan það hjólar eða gengur á götum 
úti. Ennfremur er nauðsynlegt að barnið þitt geri sér grein fyrir því að 
farsímanotkun er ekki alls staðar heimil. Af þeim sökum þarf stundum að 
slökkva á símanum, svo sem í kennslustofu, til þess að koma í veg fyrir 
truflun. Það að þú sem foreldri gefur barni þínu leyfi til að nota GSM síma 
felur í sér að því sé kennt að axla þá ábyrgð sem fylgir notkuninni.

Farsímaleikir
Tölvuleiki er að finna í mörgum farsímum og stundum er úrval 
leikja mikið. Þá er í mörgum tilvikum hægt að hlaða nýjum 
leikjum í farsímann af Netinu eða fá þá senda í símann með 
aðstoð símfyrirtækjanna. Foreldrar eru þess vegna hvattir til að 
fylgjast vel með. 

Góð ráð
•	 Kynntu þér þá leiki sem barnið þitt spilar í 

símanum sínum. Óskaðu eftir því að fá að 
sjá uppáhaldsleik þess.

•	 Gerðu því grein fyrir hvers konar leiki það 
má spila.

•	 Fylgstu með því hvort barnið þitt spilar 
leiki í símanum sínum sem gera ráð fyrir 
samskiptum við aðra spilara.



Sundurliðun reikninga
Rétthafar GSM númera í áskrift eiga þess kost að fá sundurliðun 
símanúmera en sækja þarf sérstaklega um slíka þjónustu í síma 
1414. Slík þjónusta er ekki fyrir hendi í Frelsi. Inneign fyrir Frelsi gildir 
í sex mánuði. Eina undantekningin er USS! kortið sem er 1.990 kr. 
hleðslukort (0 kr. að senda SMS og MMS) og gildir í 30 daga. Þú getur 
alltaf fengið upplýsingar um hve mikið er eftir af inneign þinni með því 
að hringja í síma 1400, gjaldfrjálsan upplýsingasíma Vodafone Frelsis.

Ferðafrelsi
Frelsis-viðskiptavinir Vodafone geta án nokkurrar fyrirhafnar notað 
þjónustuna erlendis á öllum helstu áfangastöðum Íslendinga – alls 
um 40 löndum (sjá www.vodafone.is). Ef ferðinni er heitið annað 
þurfa viðskiptavinir að skrá sig í áskrift hjá Vodafone en þá getur 
gjaldfærsla vegna símtala tekið allt að 10 sólarhringa og því er ekki um 
rauntímarukkun að ræða eins og Frelsis-notendur eru vanir.   

Frelsisáskrift
Frelsisáskrift er hentug leið fyrir foreldra sem vilja kaupa 
mánaðarlega inneign í Frelsi fyrir ákveðna upphæð. Upphæðin (500 
kr. eða meira) er þá skuldfærð á kreditkort sem foreldrið hefur skráð 
hjá Vodafone. Þessi leið er mjög einföld og nýtur vaxandi vinsælda. 
Nánari upplýsingar eru veittar í síma 1414. 

USS!
USS! er hleðslukort með 1.990 króna inneign sem gildir í 30 daga. 
Á meðan inneignin er virk er hægt að senda 30 SMS og 30 MMS á 
dag fyrir 0 krónur. Kortið hentar því þeim viðskiptavinum sem senda 
mikið af skilaboðum.

SOS
SOS er þjónusta frá Vodafone sem eykur öryggi þeirra sem eru með 
Vodafone Frelsi. Nú geta þeir látið vita af sér jafnvel þótt inneignin 
klárist. Þetta er hægt að gera með þrennum hætti:

SOS LÁN
Með því að senda skilaboðin SOS LAN í  númerið 1400 fæst 100 
kr. lán. Við næstu hleðslu á inneign dragast 100 kr. frá hleðslunni.

SOS HRINGDU
Sendu skilaboðin SOS símanúmer (þess sem á að hringja í þig) 
í  númerið 1400. Viðkomandi fær SMS skilaboð um að þú óskir 
eftir símtali. Hægt er að biðja símanúmer allra farsímafyrirtækja 
að hringja.

SOS KOLLEKT
Kollekt er hluti af SOS þjónustu Vodafone. Með Kollekt geta 
farsímanotendur Vodafone boðið öðrum farsímanotendum 
hjá Vodafone að greiða fyrir símtal á milli þeirra. Slegið er inn 
*888*símanúmerið# og ýtt á hringja. 



Heilræði frá SAFT
Farsímar eru í stöðugri þróun og tæknilegum möguleikum til að tengjast öðrum 
miðlum, s.s. Netinu, fjölgar jafnt og þétt. Með aukinni notkun barna og unglinga 
á farsímum er mikilvægt að foreldrar fylgist vel með notkun barna sinna. Enginn 
þekkir barnið betur en foreldrarnir og það er nauðsynlegt fyrir þá að velta því fyrir 
sér hvenær barnið er orðið nógu þroskað til þess að eiga farsíma og nota hann á 
öruggan hátt. Kynnið ykkur vel þá möguleika sem farsími barnsins býður upp á og 
ræðið við það um hvernig best er að nota símann á jákvæðan og öruggan hátt. 

Mikilvægt er að setja reglur um farsímanotkun 
barnanna ykkar:
• Hversu lengi má barnið tala í símann.

• Biðja um leyfi  viðkomandi áður en tekin er mynd.

• Hvenær á barnið að hafa símann á sér.

• Samskiptareglur – að ekki megi senda óviðeigandi SMS. 

• Einelti er óásættanlegt.

• Og fl eiri reglur sem foreldrar vilja setja. 

Einnig er mikilvægt að ræða við barnið um 
þessi öryggisatriði: 
• Ekki gefa hverjum sem er símanúmerið þitt og ekki gefa 

símanúmerið upp á Netinu.

• Svaraðu ekki textaskilaboðum frá ókunnugum.

• Ekki fara og hitta einhvern sem þú þekkir aðeins í gegnum 
textaskilaboð eða Netið nema tala við einhvern fullorðinn 
fyrst og taka einhvern með þér.

• Fáðu alltaf leyfi  áður en þú tekur mynd af öðrum.

• Farðu varlega þegar þú setur myndir á Netið. Hver sem er 
getur náð í þær.

• Börn eiga að láta vita ef þau verða fyrir áreiti með hringingum 
eða textaskilaboðum.

• Mundu að myndir, textaskilaboð eða símtöl geta valdið öðrum 
þjáningum. Ekki senda öðrum skeyti sem þú myndir ekki vilja 
fá send.

• Hafðu tillitsemi og kurteisi að leiðarljósi í samskiptum við aðra. 

• Virtu þær reglur sem gilda um farsímanotkun, t.d. ef það á að 
vera slökkt á farsímum í kennslustofum.

Hvað er SAFT?
SAFT – Samfélag, fjölskylda og tækni, er vakningarátak um 
örugga tækninotkun barna og unglinga á Íslandi. Verkefnið er 
hluti af Safer Internet Action Plan, aðgerðaáætlun Evvrópusam-
bandsins um öruggari netnotkun og er styrkt af ESB. 
Samningsaðili við ESB er Heimili og skóli – landssamtök 
foreldra, sem sér um að annast útfærslu og framkvæmd 
verkefnisins að öllu leyti fyrir Íslands hönd.

Nánari upplýsingar eru á www.saft.is. 

SAFT – Samfélag, fjölskylda og tækni, er vakningarátak um , er vakningarátak um 




